
Fundargerð                                            
 

Fundur í aðalskipulagsnefnd, 18. nóvember 2025 kl. 15 á bæjarskrifstofu Hveragerðisbæjar. 
 
 
 
 
Þátttakendur:  
Arnar Ingi Ingólfsson, Sigbjörn Kjartansson, Bæring Bjarnar Jónsson, Svanhildur Gunnlaugsdóttir, Lilja G. 
Karlsdóttir, Pétur G. Markan og Hildur Gunnarsdóttir.  
 
Eyþór H Ólafsson og Sandra Sigurðardóttir, boðuðu forföll og sátu Ingibjörg Zoega og Dagný Sigurbjörnsdóttir 
fund í stað þeirra. Thijs Kreukels og Oddur Hermannsson boðuðu einnig forföll. 
 

 

1. Fyrsti fundur í aðalskipulagsnefnd eftir að meirihluti bæjarstjórnar samþykkti að auglýsa tillögu að 

heildarendurskoðun Aðalskipulags Hveragerðisbæjar 2025-2037 á fundi sínum þann 11. september s.l. 

Skipulagsstofnun hefur, í samræmi við ferli aðalskipulagsgerðar eins og það er skilgreint í skipulag-

lögum og -reglugerð, tekið tillöguna til athugunar og afgreitt1. Gerir stofnunin í bréfi dags. 29. október 

2025 ekki athugasemd við að skipulagstillagan verði auglýst skv. 31. gr. skipulagslaga en bendir á 

nokkur atriði til skoðunar. 2 

 

Umsagnir hafa borist á kynningartíma frá Vegagerðinni og frá Tálkna ehf. Fundað hefur verið með 

Vegagerðinni og svör vegna athugasemdar Vegagerðarinnar verið lögð fyrir bæjarstjórn á fundi 

hennar þann 9. október og samþykkt. Athugasemd Tálkna um stækka landnotkunarreiti neðan 

núverandi vegar og að meðalþéttleiki yrði 50 íb/ha að meðaltali lagðar fram á fundinum og tillaga að 

svari.  

 

Þetta gerðist: 
 

1. HEILDARENDURSKOÐUN AÐALSKIPULAGS. Svanhildur fór í gegnum lista með atriðum sem ýmist 

var búið að lagfæra í samræmi við ábendingar Skipulagsstofnunar eða taka þyrfti til umræðu á 

fundinum:  

• Flest atriði til lagfæringa vegna misritunar eða ósamræmis er búið að lagfæra.  

• Umræða um að halda tveimur stoppistöðvum strætó í tillögunni þó að 

Landsbyggðarstrætó vilji bara stoppa á einum stað í bænum.  

• Umræður um héraðsvegi vegna kafla um vegi í náttúru Íslands. Engir héraðsvegir verða 

innan sveitarfélagamarka, sjá næsta lið. 

• Umræður um þéttbýlismörk í samhengi við fyrri lið. Ákveðið að breyta ekki frá núgildandi 

aðalskipulagi. Hveragerði innan bæjarmarka er öll þéttbýli. Vegna þessa eru ekki vegir í 

náttúru Íslands innan bæjarflatar. 

 
1

https://assets.ctfassets.net/8k0h54kbe6bj/4eATUhOm27a6sahSFT5VlE/305f865945e1828a8bff13cc5306f942/Lei%C3%B0b_graf_ASK

_n%C3%BDtt.pdf 

https://skipulagsgatt.is/files/7c77c8d7-ecc6-481e-8359-c46234a93fe7 

 
 

https://assets.ctfassets.net/8k0h54kbe6bj/4eATUhOm27a6sahSFT5VlE/305f865945e1828a8bff13cc5306f942/Lei%C3%B0b_graf_ASK_n%C3%BDtt.pdf
https://assets.ctfassets.net/8k0h54kbe6bj/4eATUhOm27a6sahSFT5VlE/305f865945e1828a8bff13cc5306f942/Lei%C3%B0b_graf_ASK_n%C3%BDtt.pdf
https://skipulagsgatt.is/files/7c77c8d7-ecc6-481e-8359-c46234a93fe7

• Umræða um byggðamynstur og hvernig hægt væri að tryggja að byggingarmagn dreifist 

jafnt á reit ef aðeins hluti hans er deiliskipulagður. 

• Umræða um gróðurhús og ásýnd Hveragerðis. 

• Umræða um húsnæðisáætlun og breytt viðmið um fjölda íbúa á hverja íbúð. 

• Rætt um yfirbragð byggðar og fjölda íbúða. skv. ábendingum Skipulagsstofnunar um 

ákvæði um byggðamynstur í sérákvæðistöflum. Við útreikninga á fjölda íbúða eða 

þéttleika, er miðað við 100 m² íbúðarstærð, þ.e. 1000 m² byggingarmagn svarar til 10 

íbúða. Lagfæra þarf sérákvæðistöflur í samræmi við þetta.  

• Umræða um að rammahluti aðalskipulags er bindandi en ekki rammaskipulag, þó að það 

sé ákveðin samþykkt stefnumörkun bæjarstjórnar. Rætt að bæta við möguleikanum um 

að vinna rammahluta aðalskipulags  á Sólborgarsvæði og Bæjarþorpsheiði áður en farið 

verði í deiliskipulagsgerð á svæðunum. Með því móti er það ákvörðun bæjarstjórnar 

hverju sinni hvor útfærslan verður valin. 

 

 

2. Rætt að Svanhildur myndi ganga frá greinargerð og umhverfisskýrslu sem og laga uppdrátt í 

samræmi við ábendingar og ákvarðanir.  

 

3. Þann 2. desember er fundur í skipulags- og umhverfisnefnd og lagt er til að kynna aðalskipulagið 

fyrir nefndinni. Mjög mikilvægt er að nefndin sé vel kunnug aðalskipulaginu til þess að afgreiða 

mál í samræmi við það í framtíðinni. 

 

4. Aðalskipulagið verður næst tekið fyrir á fundi bæjarstjórnar þann 11. desember n.k. til ákvörðunar 

um auglýsingu eftir athugun Skipulagsstofnunar. 

 

 

Fleira ekki rætt. Minnislisti með ábendingum Skipulagsstofnunar og viðbrögðum við þeim er inni á 

Teams-svæði nefndarinnar og verður uppfærður.  

 

Hildur ritaði fundargerð. 

 
 
 
 

Hildur Gunnarsdóttir skipulagsfulltrúi. 


